
ÁGRIP 

Markmiðið með úttekt þessari var að kanna umhverfisáhrif af völdum borana og prófana á 
háhitaholum á Hellisheiði og er hluti af eftirliti með áhrifum virkjunarframkvæmda 
Orkuveitu Reykjavíkur. Önnur athugun hafði verið gerð árið 2003 til að meta 
umhverfisáhrif af völdum borana og prófana á háhitaholum. Hún náði til Hellisheiðar og 
Nesjavalla (Hafsteinn H. Gunnarsson, 2003). Núna var skoðað umhverfi við 19 háhitaholur 
(KhG-01, HE-03 til HE-19 og HE-23) á núverandi vinnslusvæði Orkuveitu Reykjavíkur á 
efra og neðra virkjunarsvæði á Hellisheiði og á Skarðsmýrarfjalli. Einnig var skoðað 
umhverfi við borholur á fyrirhuguðum virkjunarsvæðum á Ölkelduhálssvæði (ÖJ-01, HE-20 
og HE-22) og við Hverahlíð (HE-21).  

Við holurnar voru skoðuð ummerki um áhrif losunar affallsvatns við borun, við blástur 
holanna og áhrif gufustróks úr hljóðdeyfi á svæðið umhverfis borteiga þeirra. Áhrifasvæðin 
utan borteiganna voru GPS-mæld, áhrifunum lýst og myndir teknar. GPS-mælingar voru 
einnig notaðar til að mæla stærð áhrifasvæðis vegna jarðrasks við hvern borteig, þ.e. það 
svæði sem fer í fláa, skeringar og/eða svarfþrær. GPS-gögnin voru sett inn á loftmyndir af 
borteigum ásamt öðrum niðurstöðum. Fjarlægð losunarstaðar affallsvatns við boranir og 
prófanir var mæld frá jaðri borteiganna þar sem það átti við og fyrirkomulag losunar skráð. 
Út frá einum borteigi voru rakin áhrif á gróður í tveimur sniðum í allt að 100 m fjarlægð frá 
útjaðri hans. Til að geta tengt umhverfisáhrifin við ákveðna þætti í framkvæmd borana og 
prófana voru teknar saman upplýsingar um stærðir borteiga og bor- og blásturstíma fyrir 
sérhverja borholu. Stærð borteiga var metin út frá loftmyndum frá 1999, 2004 og 2006. 

Áhrifasvæði 
Samanlagt flatarmál áhrifasvæðis borana og prófana á háhitaholum á athugunarsvæðinu er 
um 93.000 m2. Þar af fellur 80% svæðisins undir borteiga. Áhrif af framkvæmdum borana 
og prófana eru 10% og um 10% fellur undir svæði utan borteiga sem teljast til skeringa, fláa 
og svarfþróa.  

Flatarmál borteiga 
Flatarmál borteiga með einni holu eru frá 2.600 upp í 4.600 m2 en meðalstærð um 3.500 m2. 
4 borteigar eru með 3 holum og er flatarmál þeirra frá 8.700 upp í 10.000 m2. Þegar 
borteigar með 3 borholum eru reiknaðir sem meðaltal einnar holu verður stærð þeirra frá 
2.900 upp í 3.300 m2. Þetta staðfestir þá áætlun Orkuveitu Reykjavíkur að minna 
landssvæði fari undir borholur séu þær nokkrar saman á borteig heldur en séu þær hver með 
sinn borteiginn.  

Áhrif borana 
Bortímabil háhitaholnanna á Hellisheiði eru frá 19 dögum upp í 49 daga. Gögn vantar um 
bortíma KhG-01 og ÖJ-01 en meðalbortími hinna 21 holnanna er 33 dagar. Sjaldan sáust 
áhrif af borunum holnanna utan borteiga. Niðurstöður athugananna gefa til kynna að 
óveruleg áhrif voru af losun affallsvatns við borun háhitaholna og þar sem þeirra hefur gætt 
voru um skammvinn áhrif að ræða og í öllum tilvikum hefur ástandið verið afturkræft.  

Áhrif prófana 
Af því tæplega 10.000 m2 svæði sem orðið hefur fyrir áhrifum af affallsvatni og gufustrók 
prófana á athugunarsvæðinu var rúmlega 80% að finna við 3 borteiga. Um 42% var við 
borteig þar sem holurnar HE-07, HE-12 og HE-16 eru, um 23% eru áhrifasvæði við HE-03 
og áhrifasvæði HE-20 er um 18%. Erfitt reyndist að segja til um  hvort affallsvatnið eða 
gufustrókurinn hafði meiri áhrif. Niðurstöðurnar gefa sterklega til kynna tengsl á milli 
lengdar blásturstíma og umfangs áhrifa af prófunum, þar sem tilteknar borholur höfðu 
fremur langan blásturstíma. 

Á athugunarsvæðinu eru áhrif prófana mest áberandi á mosagróðri. Hann endurnýjar sig 
ekki árlega eins og margar aðrar plöntur og virðist þola illa háan hita sem fylgir prófunum. 

Á árstíðabundinn gróður eru áhrifin skammlíf og birtast sem útfellingar og hitaáhrif. Áhrif á 
gróður við HE-03 og við borteig HE-07, HE-12 og HE-16 eru líkleg til að vara lengur en 
hjá öðrum borteigum þar sem þekja mosa er þar mikil og áhrifasvæðin meiri en við aðra 
borteiga á athugunarsvæðinu. Í lækjarfarvegum voru áhrif af prófunum tímabundin hitaáhrif 
og tímabundin breyting á þörungagróðri. Rof í lækjarfarvegum og á gróðri vegna 
affallsvatns var lítið sem ekkert við allar nema eina holu (HE-20). Áður þekkt áhrif af losun 
affallsvatns í vatnsfarveg við prófanir á HE-04 og HE-06 voru að hverfa undir aðrar 
framkvæmdir. 

Mótvægisaðgerðir 
Svelgholur hafa verið notaðar fyrir affallsvatn við prófanir á nokkrum borholum frá árinu 
2003. Notkun þeirra hefur skilað sér í minni umhverfisáhrifum og líklegt er að þær komi í 
veg fyrir að reynslan af áhrifum prófana HE-04 endurtaki sig. Svelgholurnar eru ýmist 
gerðar með vökvafleyg í yfirborðslög eða boraðar dýpra. Til að koma í veg fyrir vatnsrof og 
myndun útfellinga í vatnsfarvegum við svelgholur er auk þess hægt að leiða affallsvatn í 
röri að losunarstaðnum sé hann í nokkurri fjarlægð frá borteignum. Dropasíur hafa einnig 
hjálpað til við að draga úr áhrifum af blæstri afl- og vatnsmikilla holna.  



 

III

 
EFNISYFIRLIT 

1 INNGANGUR ............................................................................................................... 1 

2 RANNSÓKNARSVÆÐIÐ ........................................................................................... 2 

3 FYRRI ATHUGANIR.................................................................................................. 4 

4 LOSUN AFFALLSVATNS OG BLÁSTURS FRÁ BORHOLUM.......................... 5 

5 AÐFERÐIR VIÐ MAT Á ÁHRIFUM ........................................................................ 8 

6 NIÐURSTÖÐUR ........................................................................................................ 10 

6.1 KHG-01................................................................................................................. 13 
6.2 ÖJ-01..................................................................................................................... 14 
6.3 HE-03.................................................................................................................... 15 
6.4 HE-05.................................................................................................................... 18 
6.5 HE-08.................................................................................................................... 20 
6.6 HE-10.................................................................................................................... 22 
6.7 HE-13.................................................................................................................... 23 
6.8 HE-20.................................................................................................................... 26 
6.9 HE-21.................................................................................................................... 29 
6.10 HE-22.................................................................................................................... 30 
6.11 HE-23.................................................................................................................... 32 
6.12 HE-04, HE-15 OG HE-19 ...................................................................................... 34 
6.13 HE-06, HE-11 OG HE-17 ...................................................................................... 37 
6.14 HE-07, HE-12 OG HE-16 ...................................................................................... 41 
6.15 HE-09, HE-14 OG HE-18 ...................................................................................... 44 

7 HELSTU NIÐURSTÖÐUR ....................................................................................... 47 

8 LOKAORÐ.................................................................................................................. 50 

9 HEIMILDIR................................................................................................................ 51   



 

IV

 
MYNDIR 

Mynd 1. Svæðið sem var skoðað með tilliti til mats á áhrifum borana og prófana á 
háhitaholum á Hellisheiði (Kortagrunnur: Loftmyndir ehf., 1999). ............................... 3 

Mynd 2. Dælukar og svarfþró við borun HE-05..................................................................... 5 
Mynd 3. Dropasía í gjörð áður en hún er sett á hljóðdeyfi. .................................................... 6 
Mynd 4. Blástur háhitaholu HE-21 þar sem affallsvatn er leitt í röri frá mælikari út í 

sprungu. Gufa stígur upp úr sprungunni vinstramegin við hljóðdeyfinn........................ 6 
Mynd 5. Toppur á svelgholu við hljóðdeyfi á HE-19. Holan hafði á þessum tíma ekki 

gengið í gegnum prófanir................................................................................................ 7 
Mynd 6. Eyðublað sem notað var við athugun á umhverfisáhrifum borana og prófana við 

borholur á Hellisheiði. .................................................................................................... 9 
Mynd 7. Flatarmál borteiga háhitaholna á Hellisheiði. ........................................................ 10 
Mynd 8. Bortímabil háhitaholna á Hellisheiði...................................................................... 11 
Mynd 9. Blásturstími háhitaholna á Hellisheiði. .................................................................. 12 
Mynd 10. Skýringar fyrir loftmyndir sem birtar eru fyrir borteiga vinnsluholna................. 12 
Mynd 11. Yfirlitsmynd af borholu KhG-01 tekin 19. september 2006. ............................... 13 
Mynd 12. Loftmynd af borteigum og áhrifasvæði borana og prófana KhG-01 og HE-13... 14 
Mynd 13. Yfirlitsmynd af borholu ÖJ-01 tekin 6. september 2006. .................................... 15 
Mynd 14. Loftmynd af borteig ÖJ-01 árið 1999. ................................................................. 15 
Mynd 15. Yfirlitsmynd af borholu HE-03 tekin 29. ágúst 2006. Hús er komið yfir holuna og 

hljóðdeyfir er enn tengdur við hana. Áhrifasvæði prófana er hægramegin við 
hljóðdeyfinn. Undirbúningur er hafinn við að tengja safnæð við holuna..................... 16 

Mynd 16. Loftmynd af borteig og áhrifasvæði borana og prófana HE-03.  Blá lína merkir 
leið affallsvatns frá mælikari niður í sprungu / niðurfall. ............................................. 17 

Mynd 17. Áhrifasvæði affallsvatns og blásturs frá prófunum á HE-03 afmarkað með hvítum 
hring. Gulir hringir afmarka undirstöður fyrirhugaðrar safnæðar holunnar. ................ 17 

Mynd 18. Horft til austurs að HE-03 yfir hluta af áhrifasvæði blásturs holunnar. Grös og 
lyng eru græn en mosinn grár. ...................................................................................... 18 

Mynd 19. Yfirlitsmynd af borholu HE-05 tekin 29. ágúst 2006. ......................................... 19 
Mynd 20. Loftmynd af borteigum og áhrifasvæði borana og prófana HE-05 og HE-08. 

Bláar línur eru leiðir affallsvatns prófana út í árfarveg. ............................................... 19 
Mynd 21. Vatnsfarvegur sem affallsvatn frá prófunum á HE-05 rennur í. Laxableikur litur 

er í farveginum neðan við þann stað þar sem jarðhitavatnið blandast köldu vatni....... 20 
Mynd 22. Yfirlitsmynd af borholu HE-08 tekin 29. ágúst 2006. Áhrifasvæði blásturs 

holunnar er austur af henni og markað með hvítum hring. Mosi er grár og líflaus. ..... 21 
Mynd 23. Útfellingar á berjum og lyngi á áhrifasvæði blásturs frá HE-08 austur af 

borteignum. ................................................................................................................... 21 
Mynd 24. Yfirlitsmynd af borholu HE-10. Horft til suðurs af Gígahnúki 22. júní 2006. .... 22 
Mynd 25. Loftmynd af borteig HE-10. Vestur af borteignum er að sjá svarfþrónna sem 

notuð var við borun holunnar en er ekki lengur til staðar............................................. 23 
Mynd 26. Yfirlitsmynd af borholu HE-13 tekin 30. ágúst 2006. ......................................... 24 
Mynd 27. Borun HE-13 þann 24. ágúst 2004. Tjörn myndaðist til vesturs milli borteigs og 

akvegar. Svæðið liggur í dæld sem venjulega er gjarnt á að safna í sig vatni. ............. 24 
Mynd 28. Prófanir á HE-13. Mynd frá 8. júní 2005 og var holan þá búin að blása í mánuð. 

Borvatnið var farið en regnvatn safnaðist fyrir á svæðinu þar sem tjörnin var áður. ... 25 
Mynd 29. Útfellingar og þörungar í vatnsfarvegi við losunarstað affallsvatns frá prófunum 

HE-13 þann 30. ágúst 2006. Útfallið er í 155 m fjarlægð  frá borteignum................... 25 
Mynd 30. Yfirlitsmynd af borholu HE-20 tekin í júní 2006................................................. 26 
Mynd 31. Loftmynd af borteig HE-20 og áhrifasvæði borana og prófana árið 2006 (hægri) 

og útlit svæðisins árið 1999 (vinstri). ........................................................................... 27 



 

V

 
Mynd 32. Affallsvatn við prófanir á HE-20 er losað í lækjarfarveg sem liggur til 

norðausturs frá borteignum. Áhrifasvæðið er merkt með hvítum hring og er um 
800 m2. .......................................................................................................................... 27 

Mynd 33. Gróður í jaðri lækjar sem affallsvatn frá prófunum á HE-20 er losað í. .............. 28 
Mynd 34. Hluti af 1.000 m2 áhrifasvæði blásturs HE-20 suðvestur af borteignum. Á 

svæðinu gætir áhrifanna að hluta til á gróðurinn. Grár mosinn snýr í átt að borholunni 
en sá græni í ágætu skjóli.............................................................................................. 28 

Mynd 35. Yfirlitsmynd af borholu HE-21 tekin 7. júlí 2006................................................ 29 
Mynd 36. Loftmynd af borteig HE-21 og áhrifasvæði borana og prófana árið 2006 (hægri) 

og útlit svæðisins árið 1999 (vinstri). ........................................................................... 30 
Mynd 37. Útfellingar á gróðri við borteig HE-21 þann 28. ágúst 2006. .............................. 30 
Mynd 38. Yfirlitsmynd af borholu HE-22 tekin 28. ágúst 2006 eftir frágang að borun 

lokinni. .......................................................................................................................... 31 
Mynd 39. Loftmynd af borteig HE-22 og áhrifasvæði hans eftir borun árið 2006 (hægri) og 

útlit svæðisins árið 1999 (vinstri). ................................................................................ 31 
Mynd 40. Losunarstaður affallsvatns borana HE-22 áður en það var leitt í röri ofan í ÖJ-01. 

Hvít ör vísar í þá átt sem lögn lá frá ræsi við veginn að ÖJ-01. Mynd frá 19. september 
2006. ............................................................................................................................. 32 

Mynd 41. Yfirlitsmynd af HE-23 (30. ágúst 2006) á bortíma hennar. Svarfþróin sést fremst 
á myndinni. ................................................................................................................... 33 

Mynd 42. Losunarstaður affallsvatns við borun og prófanir á HE-23 norður af borteignum 
áður en frágangi lauk eftir borun svelgholunnar........................................................... 33 

Mynd 43. Yfirlitsmynd af borholum HE-04, HE-15 og HE19 tekin 30. ágúst 2006. .......... 35 
Mynd 44. Loftmynd af borteig HE-04 og áætlað stæði borteiga HE-15 og HE-19. ............ 35 
Mynd 45. Farvegur sem affallsvatn rann í frá borunum og prófunum á HE-04 og HE-15. . 36 
Mynd 46. Svelgholur á borteig HE-04, HE-15 og HE-19. ................................................... 36 
Mynd 47. Yfirlitsmynd af borholum HE-06, HE-11 og HE-17 tekin 29. ágúst 2006. ......... 37 
Mynd 48. Loftmynd af borteig og áhrifasvæði borana og prófana HE-06, HE-11 og HE-17.

...................................................................................................................................... 38 
Mynd 49. Áhrifasvæði affallsvatns frá prófunum á HE-11 merkt með hvítum hring. Á 

hljóðdeyfi HE-11 er dropasía. Á þessum tíma stóð yfir borun á HE-17 (Ljósmynd 
Orkuveita Reykjavíkur, haustið 2005).......................................................................... 39 

Mynd 50. Hljóðdeyfir á HE-17 með dropasía á toppnum. Mest vatnsaustur er úr holunni í 
og við hljóðdeyfinn....................................................................................................... 40 

Mynd 51. Sprunga í hrauni þar sem affallsvatn við prófunum á HE-17 rennur í eftir að vera 
leitt í röri um 75 m frá borteignum. .............................................................................. 40 

Mynd 52. Yfirlitsmynd af borholum HE-07, HE-12 og HE-16 tekin 30. ágúst 2006. ......... 42 
Mynd 53. Loftmynd af borteig HE-07 og HE-12 og áætlaður borteigur HE-16. ................. 42 
Mynd 54. Blástur HE-12 í byrjun september 2006. Töluvert rignir úr gufustróknum og nær 

nokkuð út fyrir borteiginn............................................................................................. 43 
Mynd 55. Geldingahnappur í gráum og líflausum mosa á áhrifasvæði affallsvatns HE-07, 

HE-12 og HE-16 norðaustur af borteig. ....................................................................... 43 
Mynd 56. Áhrifasvæði affallsvatns frá prófunum af HE-07 og HE-12 sem voru í blæstri á 

athugunartíma. Gufu leggur frá sprungu sem tekur við affallsvatninu......................... 44 
Mynd 57. Yfirlitsmynd af borholum HE-09, HE-14 og HE-18 tekin 30. ágúst 2006. ......... 45 
Mynd 58. Loftmynd af borteig HE-09 og HE-14 og áætlaður borteigur HE-18 ásamt 

áhrifasvæði borana og prófana holanna. ....................................................................... 46 
Mynd 59. Losun affallsvatns við prófanir á HE-14. ............................................................. 46 
Mynd 60. Hlutfall af heildarflatarmáli áhrifasvæðis borana og prófana á háhitaholum....... 47 

Ljósmyndir sem birtar eru í skýrslunni eru allar teknar af starfsmönnum VGK nema annað sé tekið fram. 
Loftmyndirnar frá 1999 eru frá Loftmyndum ehf. og Verkfræðistofan Hnit hf. tók þær sem eru frá 2004 
og 2006. 



 

1

 
1 INNGANGUR 

Skýrsla þessi er unnin fyrir Orkuveitu Reykjavíkur og er hluti af eftirliti með áhrifum 
virkjunarframkvæmda Orkuveitunnar. Í henni eru birtar niðurstöður úttektar á áhrifum 
affallsvatns og útblásturs frá borunum og prófunum á umhverfi borteiga háhitaholna á 
Hellisheiði og lýst er þeirri þróun sem orðið hefur til að draga úr áhrifum. Úttektin er gerð á 
þeim tíma sem framkvæmdir stóðu yfir. 

Auk þessarar athugunar sem lýst er hér gerði Hafsteinn H. Gunnarsson úttekt á umfangi og 
umhverfi við borteiga Orkuveitu Reykjavíkur árið 2003 þegar 9 háhitaholur höfðu verið 
boraðar á Hellisheiði. Frá þeim tíma hafa 14 háhitaholur bæst við. Borholurnar sem til 
athugunar voru eru staðsettar á svokölluðu neðra og efra svæði Hellisheiðar, á 
Skarðsmýrarfjalli, á Ölkelduhálssvæði og við Hverahlíð (sjá mynd 1). 

Í skýrslunni er lýst þeim aðferðum sem notaðar voru við athugunina og kynnt hvernig 
boranir og prófanir eru almennt framkvæmdar á svæðinu. Jafnframt er fjallað um fyrri 
rannsóknir á áhrifum borana og blásturs við borteiga. Niðurstöður eru birtar sem lýsa 
áhrifum borana og prófana fyrir sérhverja borholu á svæðunum og þær skoðaðar í samhengi 
við bor- og blásturstímabil holnanna og fyrirkomulagi við framkvæmdirnar. Kynntar eru 
helstu aðgerðir sem gripið hefur verið til á undanförnum árum til að draga úr eða koma í 
veg fyrir umhverfisáhrif borana og prófana. Að lokum er í umræðukafla reynt að varpa ljósi 
á þá þætti í borunum og prófunum sem hafa haft hvað mest umhverfisáhrif og mat lagt á 
hvernig umhverfið við borteiga komi til með að líta út eftir frágang að framkvæmdum 
loknum.   

2 RANNSÓKNARSVÆÐIÐ 

Svæðið sem athugun þessi náði yfir er á Hengilssvæðinu sem er í miðju vestara gosbelti 
Íslands, sem nær frá Reykjanesi og norður í Langjökul. Skoðað var umhverfi við  
háhitaholur á núverandi og fyrirhuguðum virkjunarsvæðum Orkuveitu Reykjavíkur 
(mynd 1). Núverandi virkjunarsvæði nær frá Kolviðarhóli, Sleggjubeinsdal og Bolavöllum 
við Húsmúla í vestri um sunnanvert Skarðsmýrarfjall austur að Litla-Skarðsmýrarfjalli. Það 
markast af Stóra-Reykjafelli að suðvestan og nær suður fyrir Gígahnúk. Svæðið skiptist í 
efra virkjunarsvæði ofan Hellisskarðs og neðra virkjunarsvæði neðan skarðsins. Einnig var 
umhverfi skoðað þar sem framkvæmdir eru byrjaðar á Skarðsmýrarfjalli og falla undir 
stækkun Hellisheiðarvirkjunar. Athugunin náði einnig yfir fyrirhugað virkjunarsvæði á 
Ölkelduhálssvæði sem er austan Hengils og norðan við Bitru, mitt á milli Nesjavalla og 
Suðurlandsvegar. Frá Suðurlandsvegi eru um 5 km inn á Ölkelduhálssvæði. Auk þess náði 
athugunin yfir fyrirhuguð virkjunarsvæði norðan við Hverahlíð en sunnan Suðurlandsvegar 
sem nær vestan frá Lakahnúkum og austur undir Hurðarás. 

Á neðra svæðinu á Hellisheiði hafa 4 vinnsluholur verið boraðar og 14 á því efra. Á 
Ölkelduhálssvæði hafa 3 holur verið boraðar og við Hverahlíð hefur 1 hola verið boruð og 
ætlunin er að bora 2 til viðbótar árið 2006 (hafinn er undirbúningur að borun annarrar 
þeirra). Á Skarðsmýrarfjalli er lokið borun einnar holu og byrjað var að bora þá næstu þegar 
athugunin stóð yfir auk þess sem forborun var hafin á þeirri þriðju. Fleiri holur eru 
fyrirhugaðar á Skarðsmýrarfjalli sem hluti af stækkun Hellisheiðarvirkjunar næstu árin.  

Fyrir losun affallsvatns borana og prófana þarf að leita vænlegra leiða til að umhverfisáhrif 
verði sem minnst og þarf að taka mið af vatnafari svæðisins. Vatnafari á Hengilssvæðinu er 
hægt að skipta í tvo hluta eftir einkennum. Á vesturhluta Hengilssvæðisins hripar nánast allt 
vatn í jörð eða rennur stuttan tíma ofanjarðar í leysingum, nema þar sem jarðlögin eru það 
ummynduð að þau ná að halda vatni í stöðugum lindum og lækjum. Á austurhluta svæðisins 
renna ár og lækir árið um kring. Allar teljast árnar dragár þó svo að í sumum þeirra sé 
lindaþátturinn stór (Sigurður Kristinsson og Kristján Sæmundsson, 1996). Á vesturhluta 
Hengilssvæðisins eru þar af leiðandi fáir valkostir í boði til að losa affallsvatn við yfirborð. 
Á neðra svæði Hellisheiðar rennur þó lækur úr Sleggjubeinsdal en hverfur svo ofan í hraun 
nokkuð sunnar. Á fyrirhuguðu virkjunarsvæði á Skarðsmýrarfjalli og við Hverahlíð er 
ekkert yfirborðsvatn. Á Ölkelduhálssvæði eru nokkrir árfarvegir, sumir hverjir 
árstíðabundnir.  

Borholur á athugunarsvæðinu eru flestar í nokkuð vel grónu landi. Á Skarðsmýrarfjalli er 
gróður þó fremur rýr. Rannsóknir hafa verið gerðar á gróðri á svæðunum og eru helstu 
niðurstöður þær að víðáttumesta gróðurlendið á Hellisheiði og Hengilssvæðinu er 
mosaþemba ásamt grösum og/eða smárunnum á hrauni sem undirlagi. Næst mosagróðri 
kemur graslendi að víðáttu en það einskorðast oftast við litla bletti eða ræmur meðfram 
hraunjaðri og í hlíðardrögum. Í inndölum nær þó graslendið yfir stærri svæði. Önnur 
gróðurlendi eru sjaldgæfari eða mynda oftast litlar samfellur, þó eru sumstaðar stórir 
votlendisflákar. Jarðhitagróður er sjaldgæfur og nær yfirleitt yfir það litla bletti að þeir eru 
sjaldan merktir inn á gróðurkort. Sérstaða svæðisins liggur þó aðallega í jarðhitanum og 
þeim sérstaka gróðri sem fylgir honum. Gróðurþekja er víða rýr og á það sérstaklega við 
ofanverðar fjallshlíðar, fjallatoppa og hraunjaðra (Rannveig Thoroddsen, 2002; Guðmundur 
Guðjónsson, 2003 og Guðmundur Guðjónsson o.fl., 2005).  

Mynd 1. Svæðið sem var skoðað með tilliti til mats á áhrifum borana og prófana á 
háhitaholum á Hellisheiði (Kortagrunnur: Loftmyndir ehf., 1999). 

3 FYRRI ATHUGANIR 

Fáar rannsóknir hafa verið gerðar á áhrifum affallsvatns borana og prófana og gufustróks úr 
hljóðdeyfi á umhverfi við borholur. Ein greinargerð var gefin út sem fjallaði um mat á 
umhverfisáhrifum borana og prófana á Hellisheiði og Nesjavöllum (Hafsteinn H. 
Gunnarsson, 2003). Í stuttu máli er þar áhrifum affallsvatns lýst sem hverfandi eða 
tímabundnum áhrifum og að útfellingar komu fram í losunarstöðum (s.s. í lækjarfarvegum), 
sem voru mestmegnis kísilútfellingar. Vart var hitastigshækkunar og aukningar í 
þörungagróðri við suma losunarstaði. Áhrif blásturs úr holunum voru oftast lítil (lítil sem 
engin) eða þeirra gætti á takmörkuðum svæðum við borteiga. Áhrifin voru þá helst að kísils- 
og brennsteinsútfellingar lögðust á mosa og fléttugróður og hafði þá mosi stundum gránað 
vegna kísilútfellinga (sérstaklega næst hljóðdeyfi) (Hafsteinn H. Gunnarsson, 2003). 

Fyrir athugunina árið 2003 hafði blástur haft lítil sem engin áhrif á gróður við holur HE-04, 
HE-05, HE-06 og HE-09 en affallsvatn hljóðdeyfis holanna HE-04 og HE-06 skildi eftir sig 
taum af útfellingum í vatnsfarvegum þeim sem það rann í. Holur HE-03 og HE-07 höfðu 
áhrif á takmörkuðum svæðum við borplönin. Áhrifasvæðin mældust um 2.000 m2 við 
HE-03 og um 3.500 m2 við HE-07. Á báðum þessum svæðum lagðist gufa yfir mosann frá 
blásandi holu og heitt jarðhitavatn rann grunnt undir yfirborði (Hafsteinn H. Gunnarsson, 
2003). Í matsskýrslu um Stækkun Hellisheiðarvirkjunar (VGK, 2005) eru nefnd áhrifin á 
umhverfi við HE-03, HE-04, HE-06 og HE-07. Þar er bætt við þeim upplýsingum að við 
HE-07 voru ummerki áhrifa prófana að mestu horfin, þar sem nýir borteigar voru lagðir yfir 
áhrifasvæðið og fleiri holur boraðar. Auk þess kemur fram að árið 2005 hafði HE-03 verið í 
endurteknum blæstri í 1 ár og náðu ummerki áhrifa á mosagróður ekki meira en 10 m utan 
við borteiginn, sem er heldur minna en nefnt er í skýrslu Hafsteins H. Gunnarssonar frá 
2003.    

4 LOSUN AFFALLSVATNS OG BLÁSTURS FRÁ BORHOLUM 

Við mat á umhverfisáhrifum borana og prófana er nauðsynlegt að hafa yfirlit yfir það ferli 
sem sérhver hola fer í gegnum frá því að ákveðið er að bora þangað til búið er að tengja 
holuna við jarðvarmavirkjun. Þekking þarf að liggja fyrir um hvernig losun affallsvatns við 
borun og prófanir sem og útblæstri frá holum hefur verið háttað. Hér fyrir neðan er greint 
frá því hvernig þessu er almennt háttað auk almennrar lýsingar á frágangi borteiga og 
mótvægisaðgerðum sem gripið hefur verið til. 

Við borun er borvatn sigtað og grófasta efnið látið inn á borplanið (við hlið dælukars) og 
oftast dreift úr því jafn óðum á borplaninu. Fínni sandur er skilinn frá í skilju (hristisigti) og 
honum dælt í dælukar. Enn fínna efnið berst úr dælukari ásamt skolvatni í svarfþró þar sem 
borsvarf (leðja og steypueðja) botnfellur (mynd 2). Aff allsvatn berst út um yfirall á 
svarfþrónni ýmist í vatnsfarveg, svelgholu eða sprungu. Við borun 2000 m djúprar holur 
losnar um 190 m3 af bergi, en talið er að um 150 m3 skili sér upp á yfirborðið. 


